
MALTA

QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI

MAGISTRAT
DR. CHARMAINE GALEA

Illum 28 ta’ Settembru 2020
Kumpilazzjoni numru 207/03CG

II-Pulizija
(Spettur George Frendo)

VS

Michael Rizzo
(1D: 223577M)

11-Qorti:
Rat I-imputazzjonijiet migjuba kontra Michael Rizzo li gie akkuzat talli:

F’diversi bnadi f’”dawn il-Gzejjer, fil-21 ta’ Jannar 2003, u fil-jiem ta’ qabel u
dawk ta’ wara, b’diversi atti maghmulin fi zminijiet differenti, li jiksru l-istess
depozizzjoni tal-ligi u li gew maghmula b’rizoluzzjoni wahda:

1. Ghamel falsifikazzjoni f’att awtentiku u pubbliku, jew fi skrittura
kummer¢jali jew ta’ bank privat, b’falsifikazzjoni jew b’tibdil fl-iskrittura
jew fil-firem, u cioé cekkijiet tal-HSBC Bank li jappartjenu lil Carmel
Debattista, billi holoq pattijiet, dispozizzjonijiet, jew obbligi foloz jew
helsien falz minn obbligi, jew billi dahhal dawn il-pattijiet,
dispozizzjonijiet, obbligi jew helsien minn obbligi f’"dawk I-atti jew
skritturi wara li jkunu gew iffurmati, inkella billi zied jew biddel klawsoli,
dikjarazzjonijiet jew fatti, illi dawn l-atti jew skritturi kellhom ikollhom



fihom jew kellhom jippruvaw, dan bi ksur tal-Artikolu 183 tal-Kap 9 tal-
Ligijiet ta’ Malta;

2. Kif ukoll talli ghamel xjentement uzu mill-istess att, kitba jew skrittura
falza, dan bi ksur tal-Artikolu 184 tal-Kap 9 tal-Ligijiet ta’ Malta;

3. Iffalsifika ¢edula, polza, ordni, jew dokumenti ohra, u ¢ioé cekkijiet tal-
HSBC Bank fuq l-akkont ta’ Carmel Debattista illi meta jigu pprezentati
wiehed jista’ jircievi bihom hlas, jew jiehu |-kunsinna ta’ oggetti, jew
jJigbor depozitu jew rahan minn ufficcju pubbliku, jew minn bank jew
stabbiliment pubbliku iehor imwaqgqgaf jew maghruf b’xi att pubbliku tal-
Gvern, u aktar talli ghamel uzu mill-istess karta msemmija u dan bi ksur
tal-Artikolu 167 u 169 tal-Kap 9 tal-Ligijiet ta’ Malta;

4. B’mezzi kontra 1-ligi, jew billi ghamel uzu ta’ ismijiet foloz, jew ta’
kwalifiki foloz, jew billi ngeda b’qerq iehor, ingann, jew billi wera haga
b’ohra sabiex igieghel titwemmen I-ezistenza ta’ intraprizi foloz, jew ta’
hila, setgha fuq haddiehor, jew ta’ krediti immaginarji, jew sabiex igangal
tama jew biza’ dwar xi grajja kimerika, ghamel gliegh b’qerq bi hsara ta’
Carmel Debattista, HSBC Bank u diversi persuni ohra bi ksur tal-Artikolu
308, 309 u 310 tal-Kapitolu 9 tal-Ligijict ta’ Malta;

5. Xjentement laga’ ghandu jew xtara affarijiet misruga, mehuda b’qerq jew
akkwistati b’reat, jew xjentement b’kull mod li jkun indahal biex
imexxihom jew ibieghhom bi ksur tal-Artikolu 334 tal-Kapitolu 9 tal-
Ligijiet ta’ Malta;

6. Ikkommetta serq ta’ ¢cekk book mahrug minn HSBC Bank fuq I-akkont ta’
Carmel Debattista;

7. Ukoll talli sar recediv ai termini tal-artikoli 49 u 50 tal-Kap 9 tal-Ligijiet
ta’ Malta, b’sentenzi moghtija mill-Qrati ta’ Magistrati fid-dati: 09 ta’
Settembru 1999, 08 ta’ Frar 2000, 10 ta’ April 2002.

[1-Qorti giet gentilment mitluba sabiex jekk ikun il-kaz, tikkundanna lil Michael
Rizzo ghall-hlas ta’ spejjez li jkollhom x’jagsmu mal-hatra ta’ esperti jew periti
fil-proceduri hekk kif ikkontemplat fl-artikolu 533 tal-Kap 9 tal-Ligijiet ta’ Malta.

Rat in-nota tar-rinviju ghall-gudizzju tal-Avukat Generali datata 12 ta’ Novembru
2004 (a fol. 77) fejn huwa deherlu i tista’ tinstab htija jew htijiet taht dak li hemm
mahsub fl-artikoli 18, 183, 184, 167, 169, 308, 309, 310, 334, 284, 285, 49, 50,
289 u 533 tal-Kodic¢i Kriminali.



Rat li waqt |-udjenza tat-30 ta’ Mejju 2011 l-imputat iddikjara Ii huwa m’ghandux
oggezzjoni li I-kaz tieghu jigi trattat bi procedura sommarja u deciz minn din il-
Qorti fil-kompetenza taghha surreferita;

Rat illi din il-kawza giet differita sine die minn din il-Qorti diversament
presjeduta fil-11 ta’ Frar 2014;

Rat illi din il-kawza giet assenjata lil din il-Qorti kif presjeduta permezz ta’ digriet
tas-26 ta’ Ottubru 2017;

Rat id-depozizzjonijiet tax-xhieda mressga mill-Prosekuzzjoni;
Rat |-atti kollha;

Rat illi minkejja li I-imputat inghata diversi opportunitajiet biex iressaq il-provi
tieghu ma ressaq |-ebda provi, ghalkemm l-avukata tieghu kienet dejjem prezenti
u disponibbli ghal kull seduta li saret quddiem din il-Qorti;

Semghet it-trattazzjoni.
Ikkunsidrat:

[li I-imputat jinsab akkuzat b’numru ta’ delitti kontra I-fiducja pubblika, kontra
I-Proprjeta u kontra s-Sigurta Pubblika, kollha allegatament kommessi fil-21 ta’
Jannar 2003 u fil-jiem ta’ qabel u ta’ wara, fosthom:

1. Li ffalsifika firem fuq cekkijiet u ghamel uzu mill-istess ¢ekkijiet;
2. Frodi b’eghmil garrieqi;

3. Ricettazzjoni;

4. Serqta’ cheque book.

L-ewwel kwistjoni li dwarha ser tiddeciedi I-Qorti hija dwar l-ammissibilita o
meno tal-istgarrija rilaxxjata mill-imputat fil-31 ta’ Jannar 2003 esebita a fol. 19
tal-process. Waqt it-trattazzjoni id-difiza talbet I-isfilz tal-istess stqarrija u dan
b’referenza ghall-Artikolu 6 tal-Konvenzjoni ghall-Protezzjoni tad-Drittijiet tal-
Bniedem u tal-Libertajiet Fundamentali u I-Artikolu 39 tal-Kostituzzjoni.

i jirrizulta illi fil-jum li I-imputat irrilaxxja I-istqarrija lill-Pulizija, I-istess
imputat kellu hamsa u ghoxrin sena u I-fedina penali tieghu dakinhar ma kinitx
wahda netta. Jirrizulta wkoll mill-istess stqarrija illi gabel l-interrogazzjoni
tieghu, huwa nghata s-solita twissija illi ma kienx obbligat illi jitkellem, imma
dak li jghid seta’ jingieb bhala prova kontrih. Jirrizulta wkoll illi fil-fatt I-imputat
wiegeb ghad-domandi kollha li sarulu u fl-ahhar iffirma dikjarazzjoni fis-sens illi

huwa ghamel l-istqarrija b’mod volontarju, minghajr theddid jew biza’, weghdiet
jew twebbil ta’ xi vantaggi, u wara li I-istess stgarrija graha hu stess, huwa ghazel
li jiffirmaha.

Fil-kaz odjern, I-imputat ma kienx minuri meta rrilaxxja l-istqarrija, jew kien
ghadu kif lahaq il-maggor eta. Huwa ma xehedx u langas ma jirrizulta mill-atti
jew saret xi allegazzjoni fis-sens illi I-istgarrija tieghu ma kinitx wahda volontarja
jew vizzjata fis-sens tal-Artikolu 658 tal-Kap. 9 tal-Ligijiet ta’ Malta. Ghalhekk
m’hemm xejn fl-atti li jwassal lil din il-Qorti sabiex tikkonkludi illi I-istgarrija
tieghu ma kinitx wahda volontarja. In oltre langas ma jirrizulta illi I-imputat seta’
ammetta ghal dak li ma kienx minnu u dan b’mod partikolari fid-dawl tal-fatt illi
I-istqarrija tieghu giet korroborata bil-provi mressga mill-Prosekuzzjoni, kif ser
jinghad izjed ‘I isfel. Huwa minnu illi fis-sentenza taghha fl-ismijiet Il-Pulizija
vs Tyrone Fenech, deciza fit-22 ta’ Frar 2013, u dan fir-rigward tal-istqarrija
rilaxxjata mill-imputat fi zmien meta ma kellux id-dritt ghall-assistenza legali
gabel I-interrogatorju tieghu, il-Qorti Kostituzzjonali rriteniet illi Fenech, li kien
ghadu kemm ghalaq dsatax-il sena meta rrilaxxja I-istgarrija, ghandu mnejn illi
minhabba I-eta tieghu, kellu dik il-vulnerabbilita tali li bhala konsegwenza
taghha, seta’ ghamel stqarrija a bazi ta’ liema seta’ jinstab hati meta fis-sewwa
hati ma kienx. Fil-fehma ta’ dik il-Qorti, I-ghajnuna ta’ avukat f’sitwazzjonijiet
bhal dawn isservi sabiex teghleb dik il-vulnerabbilita u biex taghti garanzija
kontra kull abbuz fit-tehid tal-istgarrija u ghalhekk nugqas ta’ dik il-garanzija
twassal ghall-ksur tal-Artikolu 6 tal-Konvenzjoni Ewropea dwar id-Drittijiet
Fundamentali tal-Bniedem. Izda fis-sentenza taghha fl-ismijiet Charles Steven
Muscat vs Avukat Generali deciza fit-8 ta’ Ottubru 2012, il-Qorti Kostituzzjonali
spjegat ukoll illi I-fatt wahdu li I-istgarrija tkun ittiehdet minghajr ma I-persuna
arrestata jkollha access ghal avukat, mhux bizzejjed sabiex jista’ jinghad li kien
hemm ksur tad-dritt tas-smigh xieraq. F’dan il-kaz, il-Qorti Kostituzzjonali galet
illi “Ghalhekk, li trid taghimel din il-Qorti ma huwa la li tara jekk I-attur huwiex
hati jew le tal-akkuzi li ngiebu kontrih u langas li tara biss jekk I-attur kellux
|-ghajnuna ta’ avukat waqt l-interrogazzjoni u tiegaf hemm: li ghandha
taghmel din il-gorti hu li tara jekk dak in-nugqgas wassalx ghal ksur tal-jedd
ghal smiegh xieraqg u jekk ink#ologx il-perikolu illi I-attur jinstab Aati meta ma
kellux jinstab Aati. Jekk ma hemmx dan il-perikolu, mela ma hemmx ksur.”

Din il-Qorti hija konxja illi I-gurisprudenza tal-Qorti Ewropeja ghad-Drittijiet tal-
Bniedem iddecidiet numru ta’ kazijiet fuq dan il-punt u li I-istess decizjonijiet
imorru minn inammissibilita’ totali ta’ stqarrija jekk I-imputat ma kienx assistit
minn avukat ghal decizjonijiet ohra iktar moderati bhal fil-kaz ricenti ta’
Farrugia vs Malta? tgis illi minkejja I-eta tal-imputat li, madankollu langas ma
kien minuri jew kien ghadu kif lahaq il-maggor eta, u wara li gieset ukoll illi din

ma kinitx I-ewwel esperjenza tieghu li kellu jaffac¢ja I-gustizzja, issib li ma
hemmx il-perikolu illi huwa jista’ jinstab hati meta fil-fatt m’ghandux hekk
jinstab u dan in vista li I-istgarrija tal-imputat hija korroborata bi provi ohrajn li
tressqu mill-prosekuzzjoni.

Ghaldagstant, il-Qorti mhijiex sejra tiskarta l-istqarrija rrilaxxjata mill-istess
Imputat, sa fejn din hija kkorroborata minn provi ohrajn.

i mill-provi jirrizulta illi fit-2 ta’ Settembru 2003, certu Mario Bartolo,
Security Manager tal-Bank HSBC ghamel kwerela rigward tliet (3) cekkijiet li
kienu ssarrfu mill-kont ta’ ¢ertu Carmelo Debattista mill-imputat.? Dawn i¢-
cekkijiet kienu jammontaw ghal seba’ mitt lira Maltin (Lm700), tmien mitt lira
Maltin (Lm800) u disa’ mija u hamsin lira Maltin (Lm950), liema cekkijiet
issarrfu mill-imputat tnejn minnhom fil-21 ta’ Jannar 2003 u iehor fis-27 ta’
Jannar 2003. Bartolo jispjega li I-imputat kien rega’ mar il-Bank biex isarraf cekk
iehor ta’ elf lira Maltin (Lm1000) per0 Kien inzamm ghax saru jafu minn ulied
Carmelo Debattista li I-istess Debattista kien I-isptar. Ghalhekk meta I-imputat
mar biex isarraf ir-raba’ ¢ekk gew mgharrfa I-Pulizija u l-istess imputat gie
arrestat. Bartolo spjega li I-Bank kien irrifonda I-ammonti zbankati mill-imputat
lill-eredi ta’ Debattista.

[lli bint Carmel Debattista, Doreen Manche’, xehdet f’"dawn il-proceduri u
spjegat li fiz-zmien inkwistjoni missierha kien bedridden u kien ghamlilha
prokura generali u meta ¢cekkjat I-affarijiet sabet li hargu tliet cekkijiet indirizzati
lill-imputat. Tispjega li eventalment kienet lahget ftehim mal-imputat li johrog
minn xi fond taghhom u huma kienu lesti li jahfrulu diment li jirrifondi s-somma
zbankata. Hija esebiet kuntratt minn fejn jirrizulta illi fis-7 ta’ Frar 2003 1-imputat
ikkostitwixxa ruhu bhala debitur veru, ¢ert u likwidu versu l-istess xhud u huha
Lawrence Debattista fis-somma ta’ elfejn u hames mitt lira maltin (Lm2500).3

Lawrence Debattista, bin Carmel Debattista, stgarr illi I-imputat kien kera xi
post minghand missieru filwaqt li I-imputat, omm Il-imputat u t-tfajla tieghu
ghamlu perjodu ta’ xhur jiehdu hsieb missieru. Jispjega li meta missieru gie
rikoverat |-Isptar ghal cirka tliet gimghat gabel miet, I-imputat u t-tfajla tieghu
kienu jiehdu hsieb id-dar ta’ missieru.

[1i mill-provi mressqa jirrizulta wkoll illi fil-31 ta’ Jannar 2003 il-Pulizija elevat
minghand |-imputat mazz ¢wievet appartenenti lil Carmel Debattista u cheque
book intestat fuq I-istess Debattista.

2 A fol 23
3 Afol. 54
4 Ara Nota ta’ Qbid ipprezentata a fol. 22 tal-process



I1i fit-18 ta’ Jannar 2010, din il-Qorti diversament presjeduta kienet innominat
lill-espert Dr. Anthony Abela Medici sabiex jezamina zewg firem ta’ Carmelo
Debattista esebiti in atti mal-firem fuq i¢-cekkijiet inkwistjoni. Ili I-imsemmi
espert ikkonkluda li I-firem fuq it-tliet ¢cekkijiet ma kinux jagblu mal-kalligrafija
tal-istess Debattista, filwaqt li kkonkluda wkoll illi I-firma fuq kull ¢ekk kienet
ta> awtur wiehed u komuni.®

Ikkunsidrat:

[1li mill-provi prodotti jirrizulta illi dawn il-proceduri bdew wara rapport lill-
Pulizija daparti kemm tal-eredi ta’ Carmelo Debattista, li gie nieges qabel inbdew
dawn il-proc¢eduri,® u kif ukoll tal-Bank HSBC, dwar suspett li kellhom li |-
Imputat kien sarraf cekkijiet li kellhom firem foloz. Dawn i¢-¢ekkijiet kienu
jappartjenu lil certu Carmel Debattista u li fid-data tal-hrug taghhom I-istess
Debattista kien rikoverat gewwa l-isptar. Kienet proprju t-tifla tieghu, Doreen
Manche’, 1i ndunat b’dan it-tisrif u gibdet I-attenzjoni tal-Bank li ha azzjoni
f"waqtha meta l-imputat mar biex isarraf ir-raba’ c¢ekk, fejn hemmhekk gie
arrestat mill-Pulizija.

[1i fl-istqarrija tieghu I-imputat jaghmel konfessjoni totali ta’ kif sehhew il-fatti,
u ciog, li huwa kellu a¢cess ghall-fond residenzjali ta’ Debattista peress li t-tfajla
tieghu, Marouska Vidal, kienet tiehu hsiebu billi tahsillu xi hwejjeg u ssajjarlu.
Fl-istess stgarrija I-imputat gal li meta Debattista kien I-isptar huwa ha ¢-cwievet
tar-residenza minghand it-tfajla tieghu, bil-mohbi taghha, dahal fid-dar ta’
Debattista, sab i¢-cheque book u beda juzah. Fl-istess stgarrija huwa kien
ammetta li kien huwa li ffirma ¢-cekkijiet inkwistjoni minflok Debattista.

[1i dan kollu huwa kkorroborat mill-provi I-ohra prodotti mill-Prosekuzzjoni. Fil-
fatt jirrizulta illi I-imputat inqabad fil-fatt jipprova jsarraf cekk simili ghal tlieta
ohra li kien diga sarraf mill-kont ta’ Debattista. Jirrizulta wkoll illi t-tliet cekkijiet
imsarrfin minnu gew iffirmati minn persuna li ma kinitx Carmelo Debattista, izda
li I-awtur tal-istess firem kien wiehed komuni. Jirrizulta wkoll illi I-imputat kellu
access liberu ghall-fond fejn kien jirrisjedi Carmelo Debattista peress li hu u s-
siehba tieghu kienu jiehdu hsieb I-istess Debattista peress li kienu girien u kienu
jikru I-fond taghhom minghandu.

[1li Doreen Manche’, bint Debattista, esebiet ukoll skrittura fejn I-imputat kien
accetta li jirrifondi s-somma zbankata mill-kont ta’ Debattista. Madankollu ma
jirrizultax illi I-imputat onora I-obbligi assunti minnu fl-istess skrittura stante li
fil-kwerela pprezentata jirrizulta li I-Bank HSBC iddikjara li huwa ghamel tajjeb

5 Rapport a fol. 106 et seq.
6 Ara certifikat tal-mewt a fol. 90 tal-process



ghas-somom zbankati billi rrifonda I-ammont ta’ elfejn, erba’ mija u hamsin lira
Maltin (Lm2450) lill-eredi ta’ Debattista.

I1li permezz tal-ewwel, tat-tieni u tat-tielet imputazzjoni, I-imputat gieghed jigi
imputat illi ffalsifika I-firma ta’ Carmelo Debattista fuq i¢c-¢ekkijiet inkwistjoni u
wkoll illi ghamel uzu mill-istess, u kwindi bl-istess mezzi ghamel gliegh bi hsara
ta’ Debattista u 1-Bank HSBC.

[1li meta din il-Qorti gieset il-provi kollha ma jifdlilha I-ebda dubju dettat mir-
raguni li kien I-imputat li ffalsifika I-firem fuq kull ¢ekk u li eventwalment
ghamel uzu mill-istess meta gew imsarrfa minnu f’Jannar 2003. Jirrizulta wkoll
mill-istgarrija tal-imputat illi I-istess flus zbankati marru a benefi¢¢ju tal-istess
Imputat.

[1i I-Qorti langas ma ghandha dubju dettat mir-raguni li ma kienx I-istess imputat
li seraq i¢c-cheque book ta” Carmelo Debattista mill-fond fejn Kien jirrisjedi, liema
cheque book gie eventwalment elevat mill-Pulizija wara li hu gie arrestat. Kwindi
s-sitt imputazzjoni tirrizulta sodisfacentement ippruvata. Pero ma tirrizultax il-
hames imputazzjoni, u c¢ioé dik rigwardanti r-reat ta’ ricettazzjoni.

L-imputat gie wkoll akkuzat li kkommetta reat kontinwat bi ksur tal-Artikolu 18
tal-Kodic¢i Kriminali. Dan jirrizulta ppruvat stante illi huwa sarraf cekkijiet
b’firma falza fi tliet okkazjonijiet, u ¢ioé fl-20, fil-21 u fis-27 ta’ Jannar 2003 u
ghamel tentattiv li jsarraf ¢cekk iehor fil-31 ta’ Jannar 2003.

i fir-rigward tal-addebitu tar-recediva, fis-sentenza fl-ismijiet 1l-Pulizija vs
Joseph Zahra moghtija mill-Qorti tal-Appell fl-24 ta' Frar 2003, intgal:
“Ghalkemm il-fedina penali tista’ tittiehed in konsiderazzjoni mill-Qrati tal-
Gustizzja Kriminali biex ikunu jistghu jikkalibraw il-piena, l-imputazzjoni tar-
recidiva dejjem tinnecessita [i ssir il-prova tal-kundanna jew kundanni
precedenti; tali prova ssir permezz ta’ kopja legali tas-sentenza jew sentenzi
precedenti kif ukoll billi jigi ppruvat a sodisfazzjoni tal-qorti - permezz ta’ xhieda
Jjew minn ezami tal-istess sentenza jew sentenzi (jekk din jew dawn ikunu jaghtu
|-konnotati mehtiega tal-persuna kkundannata) jew minn ezami tal-atti tal-kawza
ta' dik is-sentenza jew ta' dawk is-sentenzi precedenti - li dawk is-sentenzi
Jirreferu ghall-persuna li thun qged tigi akkuzata bir-recidiva.” (Vide anke
Pulizija vs Anthony Sammut 9.06.2004, Pulizija vs Paul Abela 10.09.2004 u
Pulizija vs Jason James Agius 5.11.2001 — kollha Appelli Kriminali).

Ili I-Prosekuzzjoni ma gabet I-ebda prova tax-xorta msemmija hawn fuqg u kwindi
fin-nuqqas ta’ tali prova din il-Qorti ma tistax taddebita r-recediva lill-imputat.



Illi ghaldagstant, fil-fehma tal-Qorti, ir-reati kollha addebitati lill-imputat, ad
eccezzjoni tal-hames imputazzjoni u tal-addebitu tar-recediva, jirrizultaw
sodisfacentement ippruvati.

Ai fini ta’ piena il-Qorti tqgis illi r-reati mwettga huma serji ghaliex I-imputat
abbuza mill-fidu¢ja li kellu fih u fis-siehba tieghu Carmelo Debattista. Pero
kkunsidrat ukoll li I-imputat ikkopera mal-pulizija u mill-ewwel ammetta I-izball
li ghamel ghalkemm dawn il-proc¢eduri twalu in parti wkoll bi htija tal-imputat.
Ili f°dan il-kaz il-Qorti sejra tapplika wkoll id-dispozizzjoni tal-artikolu 17(h)
tal-Kapitolu 9 tal-Ligijiet ta’ Malta u dana peress illi s-serq tac-cheque book mill-
Imputat u I-falsifikazzjoni tal-istess serva bhala mezz sabiex isir il-kummissjoni
tar-reat iktar gravi, u cioe, r-reat tal-frodi.

i 1-Qorti gieset ukoll il-pieni abbinati mal-istess reati kif kienu fiz-zmien li
sehhew ir-reati u dan stante li kienu ingas harxa minn dawk prezenti. Il-Qorti
tinnota li I-piena abbinata mal-iktar reat gravi illum iggorr maghha piena ta’
massimu ta’ disa’ (9) snin habs, pero fiz-zmien li sehhew ir-reati de quo il-
massimu tal-piena kienet dik ta’ seba’ (7) snin. Ghalhekk din il-Qorti tqis li tista’
titratta mal-imputat permezz ta’ Ordni ta’ Probation stante li thoss li huwa I-kaz
fejn I-imputat, minkejja li m’ghadux dagshekk zaghzugh, ghandu jigi mghejjun
biex jirregola hajtu ahjar.

DECIDE

Ghaldagstant il-Qorti, wara li rat I-Artikoli 17(h), 18, 167, 169, 183, 184, 284,
285, 289, 308, 309 u 310 tal-Kodi¢i Kriminali, tiddikjara lill-imputat hati, mhux
bhala recediv, tal-imputazzjonijiet kollha hlief ghall-hames imputazzjoni li hija
dik tar-reat ta’ ricettazzjoni peress li din ma tirrizultax, u b’applikazzjoni tal-
artikolu 7 tal-Kapitolu 446 tal-Ligijiet ta’ Malta tpoggi lill-imputat Michael Rizzo
taht Ordni ta’ Probation ghal perjodu ta’ tliet (3) snin mil-lum bil-
kundizzjonijiet elenkati fl-ordni moghtija kontestwalment, liema ordni tifforma
parti integrali minn din is-sentenza.

In oltre ai termini tal-artikolu 24 tal-Kapitolu 446 tal-Ligijiet ta’ Malta, il-Qorti
tordna lill-hati Michael Rizzo sabiex jirrifondi lil HSBC Bank (Malta) plc is-
somma ta’ hamest elef, seba’ mija u sitt ewro (€5706) b’rati mensili ta’ mitejn
u tletin ewro (€230) fix-xahar bl-ewwel pagament isir mhux iktar tard mill-1 ta’
Novembru 2020.

11-Qorti, ai termini tal-artikolu 7(7) tal-Kapitolu 446 tal-Ligijiet ta’ Malta spjegat
lill-imputat fi kliem ordinarju l-import ta’ din is-sentenza u x’jigri jekk
jikkommetti reat iehor fi zmien tliet (3) snin u/jew jekk ma jogghodx ghall-
ordnijiet lilu moghtija.



[1-Qorti tordna li kopja tal-Ordni ta’ Probation tigi moghtija minnufih lill-hati u
kopja ohra ghandha tigi notifikata minnufih lid-Direttur tas-Servizzi tal-
Probation u Parole sabiex ikun jista’ jassenja uffi¢jal tal-probation li jkun
responsabbli ghas-sorveljanza tal-hati.

Fl-ahharnett il-Qorti tikkundanna lill-hati jhallas I-ispejjez peritali relatati mal-
inkarigu ta’ Dr. Anthony Abela Medici fl-ammont ta’ tliet mija u hamsin
ewro (€350).

Dr. Charmaine Galea
Magistrat

Diane Gatt
Deputat Registratur



QORTI TAL-MAGISTRATI (MALTA)
(bhala Qorti ta’ Gudikatura Kriminali)

ORDNI TA’ PROBATION
(MAGHMUL SKOND L-ARTIKOLU 7 TAL-KAPITOLU 446 TAL-LIGIJIET TA’ MALTA)

Magistrat Dr. Charmaine Galea LL.D.

IHlum 28 ta’ Settembru 2020

Il-Pulizija
(Spettur George Frendo)
VS
Michael Rizzo
(ID: 223577M)

11-Qorti,

Billi b’sentenza moghtija llum fl-ismijiet premessi, Michael Rizzo gie misjub hati kif
imfisser fl-istess sentenza u gie mpoggi taht Ordni ta’ Probation ai termini tal-Artikolu 7(1) tal-
Kap. 446 tal-Ligijiet ta’ Malta.

Wara li kkunsidrat li jkun xieraq li jsir dan I-Ordni ta’ Probation;

Wara li fissret lill-hati bi kliem car l-effett ta’ din 1-Ordni ta’ Probation (inkluzi I-
kundizzjonijiet addizzjonali specifikati hawn taht skont I-Artikolu 7(1) tal-Kap. 446) u illi jekk
jongos li jhares din I-Ordni jew jaghmel xi reat iehor matul il-perjodu ta’ tliet (3) snin, ikun
jista’ jigi kkundannat ghar-reat li ghalih gieghed tigi maghmula din I-Ordni, u illi I-hati wera li
jrid ihares il-kondizzjonijiet ta” din 1-Ordni ta’ Probation;

Ghalhekk tordna li I-hati Michael Rizzo li jogghod

detentur tal-karta tal-identita

numru 223577(M) ikun ghal perjodu ta’ tliet (3) snin millum taht is-sorveljanza ta’ Ufficjal
ta’ Probation taht dawn il-kundizzjonijiet:

1. Li matul il-perjodu ta’ probation, il-hati ghandu jgib ruhu tajjeb, joqghod ghad-direttivi
kollha tal-Probation Officer u jzomm dak il-kuntatt mehtieg u mitlub mill-ufficjal tal-probation
mahtur lilu.

2. L-Ufficjal tal-probation mahtur ghal dan I-iskop ghandu/ha j/tirraporta bil-miktub lil
din il-Qorti bil-progress tal-hati kull sena.

3. ll-hati ghandu javza immedjatament lill-ufficjal tal-probation b’kull bdil li talvolta
jaghmel fl-indirizz residenzjali tieghu.

4. Li ghandu jzomm ruhu f’kuntatt mal-ufficjal tal-Probation skont id- direttivi li jaghtih
minn zmien ghall-iehor I-istess Ufficjal tal-Probation; u partikolarment li huwa ghandu, jekk I-
Ufficjal tal-Probation ikun hekk irid, jircievi zjarat tal-istess Ufficjal tal-Probation.

TORDNA 1i kopja ta’ din 1-Ordni tinghata lill-hati u lid-Direttur inkarigat mill-Ufficcju tal-
Probation Services ai termini ta’ 1-Artikolu 7(8) tal-Kap. 446 tal-Ligijict ta’ Malta.

Michael Rizzo
K.I. Nru. 223577(M)

Diane Gatt
Deputat Registratur

